
ᐅᖃᐅᓯᕆᔭᐅᖅᑳᕐᓂᖓ  

ᓇᖏᓪᓕᒋᐊᕐᓯᒪᔪᑦ: CAM-3,ᒥ Shepherd Bay,ᒥ ᓴᓇᕕᐅᓯᒪᔪᒥᒃ 
ᕿᒥᕐᕈᓂᖅ 

ᐅᑯᐊ ᓇᐃᓪᓕᒋᐊᕐᓯᒪᔪᑦ ᑐᕌᖓᔪᑦ ᓴᓇᕕᐅᒌᕐᓯᒪᔪᓂᒃ ᓴᐅᔨᒋᐊᖃᓂᕐᒧᑦ ᐅᖃᐅᓯᐅᓯᒪᔪᓂᒃ 

ᐅᓇᑕᕐᑐᒃᓴᓕᕆᔨᒃᑯᓐᓄᑦ-ᓄᓇᕗᑦᑐᓐᖓᕕᒃᑯᓪᓗ ᐊᕙᑎᓕᕆᓂᕐᒧᑦ ᐱᓕᕆᖃᑎᒌᒃᑐᒃᓴᐅᓂᕐᒧᑦ 

ᐊᖏᕈᑎᒋᓯᒪᔭᖏᓐᓂᒃ,  DND-NTI Environmental Cooperation Agreement ᑐᕌᖓᔪᓂᒃ ᐅᕗᖓ CAM-

3, Shepherd Bay,ᒥ ᑐᓚᓐᖃᕕᕕᓂᖅ. 7,ᖑᒻᒪᑕ ᓴᐅᒋᐊᓖᑦ CAM-3,ᒥ ᐃᓚᒋᓕᐅᑎᔭᐅᓯᒪᔪᑦ ᑕᕝᕙᓂ 

ᓴᐅᔨᓂᕐᒧᑦ ᐱᓕᕆᐊᖑᔪᒥ ᐅᑯᐊ:   

• ᓯᒡᔭᒦᑦᑐᖅ ᑕᐅᒋᐊᓕᒃ;  
• ᐊᑦᑕᓇᖏᕐᑐᓂᒃ ᒪᕐᓗᑯᓂᒃ ᓴᐅᕕᒃ; 
• ᐱᓕᕆᕕᒻᒥ ᓴᐅᒋᐊᓕᒃ; 
• Tier II,ᒥ ᒪᕐᓗᑯᖃᐅ 
• Northeast,ᒥ ᓴᐅᒋᐊᓕᒃ; 
• ᐊᒥᐊᓕᒃᑲᑦ ᖃᖓᑕᔫᖏᓐᓄᑦ ᒥᑦᑲᕐᕕᕕᓂᖅ ᓴᐅᒋᐊᓕᒃ’ 
• NWS,ᒥ ᓴᐅᒋᐊᓕᒃ.  

ᓱᓇᐅᓂᖓ  

ᒐᕙᒪᑐᖃᒃᑯᑦ ᐅᓇᑕᕐᒃᓴᓕᕆᔨᒃᑯᖏᑦ, ᐱᓕᕆᖃᑎᖃᖅᓱᑎᒃ ᓄᓇᕗᑦ ᑐᓐᖓᕕᒃᑯᓐᓂᒃ, ᐋᖅᑭᒃᓯᓚᐅᕐᑐᑦ 

ᓄᓇᓂ ᓴᐅᔨᓂᕐᒧᑦ ᐸᕐᓇᐃᒋᐊᖅ ᒪᑐᓯᒍᑕᐅᓂᐊᕐᑎᓪᓗᒍ ᖃᐅᔨᓴᕐᑕᐅᖅᑳᕐᓯᐊᕐᓗᑎᒃ ᓄᓇᐃᑦ 

ᑐᓚᐃᖃᕐᕕᕕᓃᑦ ᓴᐅᒋᐊᓖᑦ. ᓴᓇᔪᓕᕆᔨᒃᑯᑦ ᑲᓇᑕᒥ, Defence Construction Canada (DCC) ᐊᐅᓚᑦᓯᔪᑦ 

ᓴᓗᒻᒪᕐᓴᐃᒋᐊᖃᓂᕐᒥᒃ ᐊᒻᒪ ᖃᐅᔨᓴᕆᐊᖃᓂᕐᒥᒃ ᐱᓕᕆᐊᖑᔪᓂᒃ ᑭᒡᒐᕐᑐᕐᓗᑎᒃ ᑲᓇᑕᒥ 

ᐅᓇᑕᖅᑐᒃᓴᒃᑯᓐᓂᒃ.  

ᑐᕌᒐᖃᖅᑐᑦ ᓴᐅᔨᒋᐊᖃᓂᕐᒥᒃ ᖃᐅᔨᓴᕐᕆᐊᖃᓂᖅ ᑲᑎᕐᓱᐃᓂᐅᒻᒪᑦ ᑐᑭᓯᒋᐊᕐᕕᒃᓴᓂᒃ ᕿᒥᕐᕈᔭᐅᒐᔭᕐᑐᓂᒃ 

ᓄᓇᓂᒃ ᐊᒻᒪ ᐊᕙᑎᒥᒃ ᐱᔾᔪᑎᖃᖅᑐᓂᒃ. ᓴᐅᔨᓂᖅ ᓄᔪᓇᓂᒃ ᐸᕐᓇᒃᑕᐅᓯᒪᔪᖅ 

ᖃᐅᔨᓴᕐᑕᐅᓪᓚᑦᑖᓛᕐᑎᓪᓗᒍ, ᐊᒻᒪ ᓱᕈᕐᑕᖃᓂᖓ ᐊᒻᒪ ᖃᓄᖅ ᐃᔾᔪᑎᒋᓂᖏᑦ ᓄᓇᐃᑦ ᑐᓚᐃᖃᕕᕕᓂᕐᓂ 

ᑲᒪᒋᔭᐅᔪᑦ ᐅᓇᑕᕐᑐᒃᓴᒃᑯᓐᓄᑦ.  

ᓱᓇᐅᓂᖏᑦ ᐱᓕᕆᐊᒃᓴᐃᑦ  

ᓴᓇᕕᐅᓯᒪᔪᓂᒃ ᓴᐅᔨᓂᕐᒧᑦ ᐱᓕᕆᐊᖑᔪᖅ ᑎᓴᒪᐃᓕᖓᔪᓂᒃ ᐃᓗᓕᖃᖅᐳᖅ ᐱᓕᕆᒋᐊᖃᓂᕐᒧᑦ 

ᓴᐅᔨᓂᒃᑯᑦ, ᒪᓕᓪᓗᒍ ᖃᓄᑎᒌᖅ ᐋᖅᑭᒋᐊᕆᐊᖃᓂᕐᒧᑦ ᐸᕐᓇᐃᓂᖓ ᑕᒪᐃᓐᓄᑦ ᓴᐅᒋᐊᓕᓐᓄᑦ. ᑕᒪᒃᑯᐊ 

ᑕᑯᒃᓴᐅᑦᓯᐊᕐᑐᑦ ᐃᔨᒧᑦ, ᓯᐅᕋᖅ ᑐᐊᐸᒃ, ᓄᓇᐅᑉ ᐃᑭᐊᓂ ᐃᒪᖅ ᐊᒻᒪ ᖃᓄᖅ ᓄᓇᐅᑉ ᐊᐅᓯᒪᑎᒋᓂᖓᓂᒃ 

ᐃᑭᐊᒍᑦ ᐅᖃᐅᓯᐅᓯᒪᔪᑦ ᐊᑖᓂ. 



ᑕᑯᓪᓚᑦᑖᕐᓂᒃᑯᑦ ᖃᐅᔨᓴᕐᓂᖅ: ᖃᓄᐃᑦᑑᓂᖓ ᓄᓇᐅᑉ ᓴᐅᔭᐅᔫᑦ ᖃᐅᓴᕐᑕᐅᓗᓂ ᐊᒻᒪ 

ᐅᖃᐅᓯᕆᔭᐅᓗᑎᒃ ᐊᑐᕐᓗᑎᒃ ᑎᑎᕋᐅᔭᕐᓯᒪᔪᓂᒃ ᐊᒡᒐᓄᑦ. ᐅᑯᐊ ᑕᕝᕙ ᑎᑎᕋᖅᑕᐅᓚᐅᕐᑐᖅ 

ᖃᐅᔨᓴᕐᑕᐅᔪᕕᓃᑦ:  

• ᓄᓇᒋᔭᐅᓯᒪᔪᑦ, ᑕᓯᕈᖅᓯᒪᔪᑦ, ᖁᐊᑦ, ᓱᕈᖅᐸᓪᓕᐊᔪᑦ, ᐊᒻᒪ ᓄᓇᐃᑦ ᐊᐅᓚᔾᔭᑉᐸᓪᓕᐊᓂᖏᑦ.  

• ᐊᓯᔾᔨᕐᐸᓪᓕᐊᓂᖏᑦ ᑰᓐᓂᖏᑕ/ᖄᖏᑕᓗ, ᓄᓇᐅᑉ ᐃᑭᐊᖏᓐᓂ ᖁᐱᓯᒪᔪᑦ/ᐃᒥᒃᓯᒪᔪᑦ, ᐊᓯᖏᓪᓗ.  

ᐊᔾᔨᓐᖑᐊᑦ ᐊᑐᐃᓐᓇᕈᖅᑕᐅᒐᔭᕐᑐᑦ ᑎᑎᕋᖅᑕᐅᓗᑎᒃ ᐅᓂᒃᑳᕐᓯᒪᔪᑦ ᖃᓄᐃᓕᖓᓕᕐᒪᖔᑕ ᓴᐅᔭᐅᓯᒪᔪᑦ 

ᒪᓕᓪᓗᒋᑦ ᑎᑎᕋᖅᑕᐅᓯᒪᔪᓕᒫᑦ ᐅᔾᔨᕆᔭᐅᓯᒪᔪᓂᑦ.  

ᓯᐅᕋᖅᒥᒃ/ᒪᕐᕋᒥᒃ ᐊᒻᒪ ᓄᓇᐅᑉ ᐃᑭᐊᓂ ᐃᒪᕐᒥᒃ ᖃᐅᔨᓴᕐᓂᖅ: ᒪᕐᕋᒥᒃ ᐊᒻᒪ ᐃᒪᕐᒥᒃ ᐃᑭᐊᓃᑦᑐᒥᒃ 

ᖃᐅᔨᓴᕐᓂᕐᒧᑦ ᐃᓕᕆᐊᑦ ᐅᑯᐊᖑᒻᒪᑕ, ᑐᓐᖓᕕᖏᑦ ᖃᐅᔨᓴᕈᑕᐅᔪᑦ ᐊᒻᒪ ᓱᕈᕐᓂᒃ ᕿᒥᕐᕈᒍᑕᐅᔪᑦ. 

ᑐᑭᓯᒋᐊᕐᕕᒃᓴᐃᑦ ᐱᔾᔪᑎᖃᖅᑐᑦ ᓯᐅᕋᐅᑉ ᐊᒻᒪ ᐃᒪᐅᑉ ᖃᓄᐃᓐᓂᖓᓂᒃ ᑕᕝᕙᓐᖓᑦ 

ᐊᒃᑐᕐᓂᕐᓗᒃᑕᐅᓯᒪᖏᑦᑐᓂᒃ ᓴᐅᔭᐅᓯᒪᖏᑦᑐᓂᑦ ᓄᓇᓂᒃ. ᑐᑭᓯᒋᐊᕐᕕᒃᓴᐃᑦ (ᓴᖅᑭᐸᓪᓕᐊᔪᑦ) ᐱᒻᒪᕇᑦ 

ᑎᒍᓚᔭᐅᔪᑦ ᐆᑦᑐᕋᐅᑕᐅᓯᒪᔪᓂᑦ ᖃᐅᔨᓴᕈᑕᐅᓪᓗᑎᒃ ᐊᒃᑐᕐᓂᕐᓗᒃᑕᐅᓯᒪᖏᑦᑐᓃᖔᕐᑐᑦ ᐱᓕᕆᔪᓄᑦ 

ᑑᓚᐃᖃᕕᕕᓂᕐᓂ, ᑭᓯᐊᓂ ᓱᓕ ᕿᒥᕐᕈᔭᐅᔭᕆᐊᓕᑦ ᓱᓇᕈᓘᔭᖃᑐᐃᓐᓇᕆᐊᖃᓂᖏᓐᓄᑦ ᐊᑦᑕᓇᕐᑐᓂᒃ. 

ᑕᒪᒃᑯᐊ ᐆᑦᑐᕋᐅᑏᑦ ᐊᔾᔨᓕᐅᕐᑕᐅᓂᐃᑦ ᖃᖓᓲᒃᑯᑦ ᐊᒻᒪ ᐅᖓᓯᑦᑕᖓᓃᑦᑐᑦ 

ᓴᐅᔭᐅᓯᒪᔪᓂᑦ/ᓴᐅᔭᐅᒋᐊᓕᓐᓂᑦ.  

ᓯᐅᕋᐃᑦ/ᒪᕐᕈᐃᑦ ᐊᒻᒪ ᓄᓇᐅᑉ ᐃᑭᐊᓂᖔᕐᑐᖅ ᐃᒪᑦ ᖃᐅᔨᓴᖁᑕᐅᓯᒪᔪᑦ (ᐊᑐᕐᑕᐅᒋᐊᖃᓚᐅᕐᒪᑕ) 

ᑲᑎᕐᓱᕐᑕᐅᓪᓗᑎᒃ ᓯᕗᓂᖓᓂ ᓴᐅᔨᓂᐊᕐᓂᐅᑉ, ᓴᖅᑭᑎᕆᒍᑕᐅᖁᓪᓗᒋᑦ ᑐᑭᓯᒋᐊᕐᕕᒃᓴᓂᒃ ᖃᓄᐃᓕᕐᒪᖔᑖ 

ᓄᓇᐃᑦ. ᓴᐅᔨᓚᐅᕐᑎᓪᓗᒋᑦ ᖃᐅᔨᓴᕐᓂᒃᑯᑦ ᕿᒥᕐᕈᔭᐅᓯᒪᔪᑦ ᖃᓄᐃᓕᖓᓕᕐᓂᖏᑦ ᐊᓯᔾᕈᑕᐅᑐᐃᓐᓇᕆᐊᓖᑦ 

ᐊᕙᑎᒧᑦ. ᐅᑯᐊ ᑕᕝᕙ ᕿᒥᕐᕈᔭᐅᓯᒪᔪᑦ ᐊᑖᓃᑦᑐᑦ: 

• ᐱᓯᐱᖃᕐᒪᖔᑕ  (polychlorinated biphenyls – ᐊᑕᖏᕐᓗᒋᑦ ᖃᐅᔨᓴᕐᑕᐅᔪᑦ Aroclor); 

• ᑲᑎᓪᓗᒋᑦ ᐅᕐᓱᐊᓗᒥᑎᕐᓯᒪᔪᑦ; ᐊᒻᒪ 

• ᓱᕈᕐᓇᖅᑐᑦ ᐅᑯᐊ: ( ᓴᕕᕋᔭᒃᓴᐃᑦ arsenic, cadmium, chromium, cobalt, copper, lead, nickel, 

zinc, ᐊᒻᒪ mercury ᐊᔾᔨᒌᖏᑦᑐᑦ). 

ᐊᑕᖏᕐᓗᒋᑦ, ᐊᑕᐅᓯᖅ ᖃᐅᔨᓴᕐᑕᐅᔪᖅ ᐃᒪᖅ ᓄᓇᐅᑉ ᐃᑭᐊᓂᑦ ᐋᖅᑭᒋᐊᕐᑕᐅᓚᐅᕐᑐᖅ ᐊᒻᒪ ᒪᕐᕉᒃ 

ᐱᖓᓱᓂᑦ ᐃᒪᖃᐅᑏᑦ ᐃᑭᐊᓂᑦ ᐋᖅᑭᒃᑕᐅᓪᓗᑎᒃ ᓴᐅᓯᒪᔪᓂᑦ ᓴᓇᔭᐅᓂᖏᓐᓂ. ᕿᒥᕐᕈᓚᐅᕐᑐᑦ 

ᑲᑎᕐᓱᕐᑕᐅᓯᒪᔪᓂᒃ ᑐᑭᓯᒋᐊᕐᕕᒃᓴᓂᒃ ᐃᒪᕐᓂᒃ ᓄᐊᑕᐅᓯᒪᔪᓂᒃ ᓄᓇᐅᑉ ᐃᑭᐊᓂᑦ ᐊᒻᒪ ᓱᓇᖃᒪᖔᑕ 

ᕿᒥᕐᕈᓪᓗᒋᑦ ᐊᒃᑐᐃᓂᖃᑐᐃᓐᓇᕆᐊᖃᖅᑐᓂᒃ ᓴᐅᔭᐅᔪᓂᒃ. ᖃᐅᔨᓴᕈᑕᐅᓯᒪᔪᑦ ᓯᐅᕋᐃᑦ ᓄᐊᑕᐅᓯᒪᔪᑦ 

ᓄᓴᒥᑦ, ᑕᕝᕙᖓᑦᓴᐃᓐᓇᖅ ᖃᐅᔨᓴᕐᑕᐅᓯᒪᔪᓂᑦ ᐃᒪᕐᓂᑦ ᓄᓇᐅᑉ ᐃᑭᐊᖏᓐᓂᑦ. ᓱᕈᐃᑦ ᐆᒃᑐᕋᐅᑕᐅᓯᒪᔪᑦ 

ᓄᓇᓂᑦ ᓴᐅᔭᐅᓯᒪᔪᓂᑦ ᑕᑯᒍᑕᐅᓯᒪᔪᑦ ᓱᓇᑕᖃᒪᖔᑕ ᐃᒪᕐᓂᑦ ᑰᓐᓂᑯᓂᑦ ᓴᐅᔭᐅᓯᒪᔪᒥᑦ, ᐊᒻᒪ 

ᐱᒻᒪᕆᐊᓗᐃᑦ ᑕᑯᒍᑎᒋᒋᐊᖅ ᖃᓄᑎᒋᖅ ᓱᕈᖃᒪᖔᖅ. ᓱᓕ ᓄᐊᑕᐅᓚᐅᕐᑎᓐᓇᒋᑦ ᖃᐅᔨᓴᕈᑕᐅᔪᑦ ᓄᓇᐅᑉ 

ᐃᑭᐊᓂᑦ ᐃᒪᕐᒥᑦ, ᑯᕕᑎᑕᐅᖅᑳᕐᓯᒪᔪᖅ ᐃᒪᖅ ᑲᑭᐊᑦᓯᒋᐊᖁᓪᓗᒍ ᐱᐅᓯᑐᖃᕕᓂᖓᓄᑦ. ᑕᒪᒃᑯᐊᑦᑕᐅᖅ 

ᖃᐅᔨᓴᓪᓚᑦᑖᕐᑕᐅᓯᒪᔪᑦ ᑕᑯᒃᓴᐅᔪᑦ ᓄᐊᑕᐅᓯᒪᒻᒥᔪᑦ ᓯᕗᓂᐊᓂ ᐊᒻᒪ ᑭᖑᓂᐊᓂ ᑯᕕᑎᑦᓯᓚᐅᕐᑎᓐᓇᒋᑦ 

ᓱᓪᓗᑯᑖᒃᑯᑦ ᓄᓇᐅᑉ ᐃᑭᐊᓂᑦ ᐃᒪᕐᒥᒃ.  



ᓄᓇᐅᑉ ᐃᑭᐊᑕ ᐊᐅᓯᒪᓂᖓᓂᒃ ᖃᐅᔨᓴᕐᓂᖅ: ᓄᓇᒥ ᓂᕈᒥᓐᓂᖓ ᕿᒥᕐᕈᔭᐅᓚᐅᕐᑐᖅ ᐃᓚᒋᔭᐅᑎᓪᓗᒍ 

ᖃᐅᔨᓴᕈᒪᓪᓗᒋᑦ ᖃᓄᖅ ᐊᑯᓂᐅᑎᒋᔪᖅ ᐊᐅᑉᐸᓪᓕᐊᓲᒍᒻᒪᖔᑕ ᓴᐅᓯᒪᔪᒃᑯᑦ, ᑕᕝᕙᓂᓗ Tier II,ᒥ 

ᒪᕐᓗᑯᕕᒻᒥ ᐊᒻᒪ ᐊᒥᐊᓕᒃᑲᑦ ᐱᓕᕆᕕᕕᓂᖓᓂ ᓄᓇᐃᑦ ᓴᐅᔭᐅᓯᒪᔪᑦ. ᑕᒪᒃᑯᐊ ᕿᒥᕈᒍᑎᕕᓃᑦ 

ᓴᖅᑭᑎᑦᓯᒍᑕᐅᓚᐅᕐᑐᑦ ᑐᑭᓯᒋᐊᕐᕕᒃᓴᓂᒃ ᐊᑯᓂᒧᑦ ᐊᒻᒪ ᐊᑯᓂᐅᖏᑦᑐᒧᑦ ᐱᔾᔪᑎᖃᖅᑐᓂᒃ ᓄᓇᐅᑉ ᐃᑭᐊᓂ 

ᐊᐅᓯᒪᓂᕐᓂᒃ, ᐊᒻᒪ ᖃᓄᑎᒋᑦ ᐃᔾᔪᑎᒋᓂᖏᓐᓂᒃ ᓴᐅᓯᒍᑕᐅᔪᑦ.   

ᓄᓇᐅᑉ ᐃᑭᐊᓂᒃ ᖃᐅᔨᓴᕐᓂᖅ ᕿᒥᕐᕈᒍᑕᐅᔪᓐᓇᕐᒪᑦ ᓄᓇᐅᑉ ᐃᑭᐊᑕ ᐅᖅᑰᓂᖓᓂᒃ, ᐱᕕᒃᓴᖃᕈᑕᐅᓪᓗᓂ ᕿᒥᕐᕈᒋᐊᖅ 

ᐊᔾᔨᒌᖏᓐᓂᖏᓐᓂᒃ ᐊᒻᒪ ᓇᓗᓇᐃᔭᕐᑕᐅᓪᓗᓂ ᖃᓄᐃᓕᒐᔭᕐᒪᖓᑦᓄᓇᐅᑉ ᐃᑭᐊᑕ ᓂᕈᒥᓐᓂᖓᓂᒃ. ᖃᐅᔨᓴᕐᓂᖅ 

ᓄᓇᐅᑉ ᓂᕈᖁᒥᓐᓂᖓᓂᒃ ᐋᖅᑭᒃᓯᒍᑕᐅᒋᐊᖃᖅᐸᑦᑐᖅ ᖃᐅᔨᓴᕈᑎᓂᒃ ᐱᑑᑎᓕᓐᓂᒃ, ᖃᐅᔨᓴᕈᑎᓄᑦ ᐱᑐᒃᓯᒪᔪᓂᒃ 

ᓂᕈᐊᕐᑕᐅᓯᒪᔪᓂ ᖃᐅᔨᓴᕐᑕᐅᓪᓗᑎᒃ ᐊᒻᒪ ᓄᓇᓂ ᓴᐅᔭᐅᔪᓂ. ᑖᒃᑯᐊ ᐱᑑᑎᓖᑦ ᖃᐅᔨᓴᐅᑏᑦ ᐱᑐᑦᓯᒪᕙᑦᑐᑦ 

ᖃᐅᓴᕈᑎᒃᓴᓂᒃ ᑲᑎᕐᓱᐃᒍᑕᐅᓪᓗᑎᒃ ᑎᑭᒐᕐᓂᖏᑦᑐᓂᑦ. ᐃᒪᓐᓇ, ᐱᖓᓱᑦ ᖃᐅᔨᓴᐅᑏᑦ ᐃᓕᔭᐅᓯᒪᔪᑦ ᑕᒪᐃᓐᓄᑦ 

ᓴᐅᔭᐅᔪᓄᑦ ᐊᐅᑉᐸᓪᓕᐊᓂᖓᒍᑦ ᓄᓇᐅᑉ ᐋᖅᑭᒃᓱᕐᑕᐅᖃᓯᐅᑎᓯᒪᑎᓪᓗᒍ ᐱᓕᕆᐊᑎᒍᑦ.  

ᑐᖏᓕᕇᑎᒍᑦ ᖃᐅᔨᓴᕐᓂᖅ  

ᑖᓐᓇ ᖃᐅᔨᓴᕐᓂᖅ ᓴᐅᔨᓂᒃᑯᑦ ᐃᖓᓲᓕᖓᔪᖅ, ᐅᖃᐅᓯᐅᔪᖅ ᐊᑖᓂ. 

ᓯᕗᓪᓕᖅ I: ᓯᕗᓪᓕᕐᒥ ᖃᐅᔨᓴᖅᑳᕐᓗᑎᒃ ᖃᓄᑎᒋᖅ ᐃᓗᓕᖃᖅᑎᒋᒻᒪᖔᑦ. ᑕᒪᓐᓇ ᖃᐅᔨᓴᕐᓂᖅ ᓯᕗᓪᓕᖅ 
ᐊᑐᕐᑕᐅᕙᑦᑐᖅ ᒪᑐᐃᒋᐊᓕᕐᓂᒃᑯᑦ ᐅᕝᕙᓘᓐᓃᑦ ᐋᖅᑭᒃᓱᐃᒋᐊᓪᓚᓐᓂᒃᑯᑦ ᐱᐅᓯᕕᓂᖏᓐᓄᑦ ᓄᓇᐃᑦ 
ᓴᐅᔭᐅᔪᑦ. ᓄᓇᐃᑦ ᓴᐅᔭᐅᔪᑦ ᖃᐅᔨᓴᕐᑕᐅᖃᑦᑕᕋᔭᕐᑐᑦ ᐊᕐᕌᒍᑕᒫᑦ ᓯᕗᓪᓕᕐᓂ ᐊᕐᕌᒍᓂ ᑕᓪᓕᒪᓂ 
ᓯᕗᓪᓕᕐᐹᒥ ᖃᐅᔨᓴᕐᑕᐅᓂᖏᓐᓂ. ᑕᓪᓕᒪᑦ ᐊᕐᕌᒍᑦ ᓂᕈᐊᕐᑕᐅᓯᒪᔪᑦ ᒪᓕᑦᓱᑎᒃ ᓄᓇᐅᑉ ᐃᑭᐊᑕ 
ᐃᒃᑮᓇᕐᓂᖓᓂᒃ ᖃᐅᔨᓴᕐᑕᐅᔪᓂᒃ ᑕᒪᒃᑯᓇᓂ ᓴᐅᔭᐅᓯᒪᔪᓂᒃ ᐱᖓᓱᓂᑦ ᑕᓪᓕᒪᓄᑦ 
ᖃᐅᔨᓴᕐᑕᐅᓂᐊᕐᑎᓪᓗᒋᑦ.  

ᕿᒥᕐᕈᓂᖅ ᑕᒪᐃᓐᓂᒃ ᓯᕗᓪᓕᕐᐹᓂᒃ ᐱᓕᕆᐊᓂᒃ ᑲᔪᓯᑎᑕᐅᒐᔭᕐᑐᖅ ᐊᕐᕌᒍᑦ ᑕᓪᓕᒪᑦ ᐊᓂᒍᕐᐸᑕ 

ᖃᐅᔨᓴᕈᑕᐅᔪᑦ ᓄᓇᐅᑉ ᐃᑭᐊᑕ ᐊᐅᑉᐸᓪᓕᐊᓂᖓᓂᒃ ᐊᒻᒪ ᓱᕈᔪᓐᓇᕐᑐᖃᓂᖓᓂᒃ, ᐊᒻᒪ ᐱᓕᕆᐊᖃᓗᑎᒃ 

ᐃᓱᒫᓗᒍᑕᐅᔪᓂᒃ ᓇᓗᓇᐃᔭᖅᑕᐅᓯᒪᔪᓂᒃ. ᓄᓇᓂᒃ ᓴᐅᔨᓂᕐᒥᒃ ᖃᐅᔨᓴᕐᓃᑦ ᑲᒪᒋᔭᐅᒐᔭᕐᑐᑦ ᐃᒻᒥᒃᑯᑦ 

ᐱᓕᕆᑎᑕᐅᔪᒧᑦ ᑳᓐᑐᕌᒃᑯᑦ, ᓵᓚᒃᓴᑐᐃᓐᓇᕐᑐᒧᑦ ᐆᒃᑐᕋᖅᑎᓪᓗᒋᑦ ᐱᓕᕆᐊᒃᓴᒥᒃ.  



ᑐᓪᓕᐊᓂ II: ᑐᓪᓕᐊᓂ ᖃᐅᔨᓴᕐᓂᖅ, Phase II ᖃᐅᔨᓴᕐᓂᐅᒐᔭᕐᑐᖅ ᓇᓗᓇᐃᔭᐃᓗᓂ ᐅᖃᐅᓯᐅᓯᒪᔪᑦ 
ᓯᕗᓪᓕᕐᓂ ᐱᓕᕆᐊᓂᒃ. ᖃᐅᔨᓴᕐᓂᖅ ᑕᕝᕙᓂ ᑐᓪᓕᖓᓂ, Phase II ᑭᖑᓕᕆᔭᖓ ᓯᕗᓪᓕᕐᒥ ᐱᓕᕆᐊᑦ, 
Phase I ᐊᒻᒪ ᑲᔪᓯᑎᑕᐅᒐᔭᕐᑐᑦ ᒪᓕᓪᓗᒋᑦ ᐋᖅᑭᒃᑕᐅᓯᒪᔪᑦ ᐅᑯᐊ ᐊᕐᕌᒍᐃᑦ, ᐊᕐᕌᒍᑦ 7, ᐊᕐᕌᒍᑦ 10, 
ᐊᕐᕌᒍᑦ 15 ᐊᒻᒪ ᐊᕐᕌᒍᑦ 25 ᑭᖑᓕᕇᑎᓪᓗᒋᑦ. ᐊᕐᕌᒍᑦ 25 ᐊᓂᒍᕐᐸᑕ ᐱᔭᕆᕋᔭᕐᑐᑦ ᑐᓪᓕᖏᓐᓂᒃ, 
Phase II ᖃᐅᔨᓴᕐᓂᒃᑯᑦ.  

ᐱᖓᔪᖓᓂ III: ᐱᖓᔪᖓᓂ ᐱᓕᕆᐊᑎᒍᑦ, Phase III  ᖃᐅᔨᓴᖃᔭᕐᑐᑦ ᐊᑯᓂᐅᔪᒧᑦ ᑐᕌᖓᔪᓂᒃ ᓲᕐᓗ 
ᑲᒪᒋᔭᐅᑦᓯᐊᕆᐊᖃᓂᖏᓐᓂᑦ, ᖁᐊᕐᑕᕐᓂᖓᓂᒃ, ᐊᒻᒪ ᐱᖅᓯᒃᑲᐅᓂᖓ. ᐱᔭᕇᖅᐸᑕ ᑐᓪᓕᖓᓂ 
ᐱᓕᕆᐊᓂᒃ, Phase II, ᐊᕐᕌᒍᑦ,ᓂ 25,ᓂ ᓴᓇᔭᐅᓚᐅᕐᓗᑎᒃ, ᕿᒥᕐᕈᔭᐅᒋᐊᓪᓚᒐᔭᕐᑐᑦ ᓄᓇ ᓴᐅᔭᐅᓯᒪᔪᖅ 
ᑲᔪᓯᒋᐊᕐᑎᑦᓯᓚᐅᕐᑎᓐᓇᒋᑦ ᐱᖓᔪᐊᓐᓂ, Phase III ᐱᓕᕆᐊᓂᒃ. ᐱᖓᔪᐊᓐᓂ ᐱᓕᕆᐊᒃᓴᐃᑦ,  Phase III 

ᐅᖃᐅᓯᐅᓯᒪᖏᒻᒪᑕ ᐅᑯᓇᓂ, ᑭᓯᐊᓂ ᑲᒪᒍᑎᒃᓴᐅᔪᑦ ᐊᕐᕌᒍᓂ ᖁᓕᓂ.  

ᕿᒥᕐᕈᓂᖅ ᐊᒻᒪ ᑕᑯᒋᐊᕐᓂᖅ ᑲᔪᓯᑦᓯᐊᕐᒪᖔᑕ  

ᐊᕙᑎᓕᕆᓂᕐᒧᑦ ᐸᕐᓇᐃᓂᕐᒧᑦ ᑲᑎᒪᔨᐅᔪᑦ, Environmental Working Group (EWG) 

ᐋᖅᑭᒃᑕᐅᓚᐅᕐᓯᒪᕗᑦ ᓴᖅᑭᑎᑦᓯᔪᒃᓴᐅᑎᓪᓗᒋᑦ ᐱᑐᐃᓐᓇᐅᖏᑦᑐᓂᒃ ᐅᓂᒃᑳᕐᓯᒪᔪᓂᒃ ᐊᒻᒪ 

ᐃᑲᔪᕐᓯᔪᒃᓴᐅᑎᓪᓗᒋᑦ DLCU Steering Committee,ᓂᒃ ᑲᑎᒪᔨᕈᓯᓂᒃ. ᑖᒃᑯᐊ ᑲᑎᒪᔨᕈᓯᐅᔪᑦ 

ᑲᑎᒪᔨᖃᐅᖅᑐᑦ ᖃᐅᔨᒪᔨᒻᒪᕆᐊᓗᓐᓂᒃ ᐊᒻᒪ ᐊᕙᑎᓕᕆᓂᕐᒧᑦ ᖃᐅᔨᓴᕐᑎᒻᒪᕆᐊᓗᓐᓂᒃ 

ᖃᐅᔨᓴᓂᖃᖅᓯᐊᕐᓱᑎᒃ ᐊᕙᑎᓂᒃ ᐋᖅᑭᒃᓱᐃᒋᐊᓪᓚᒋᐊᖃᓂᕐᒧᑦ ᐱᐅᓯᑐᖃᖓᓄᑦ ᐊᒻᒪ ᓴᓗᒻᒪᕐᓴᕐᓂᕐᒥᒃ 

ᐅᑭᐅᕐᑕᕐᑐᒥ ᐃᒃᑮᓇᕐᑐᐊᓗᒻᒥ. ᑖᒃᑯᐊ ᐊᕙᑎᓕᕆᓂᕐᒧᑦ ᑲᑎᒪᔨᐅᔪᑦ ᑎᓕᓯᓚᐅᕐᑐᑦ ᑎᓴᒪᓂᒃ ᑭᒡᒐᕐᑐᕐᑎᓂᒃ, 

ᒪᕐᕉᓐᓂᒃ ᑕᒪᐃᓐᓂᑦ ᓇᒻᒥᓂᖃᖅᑐᓂᑦ (ᐅᓇᑕᕐᑐᒃᓴᒃᑯᑦ) ᐊᒻᒪ ᐃᓄᐃᓐᓂᑦ (ᓄᓇᕗᑦ ᑐᓐᖓᕕᒃᑯᑎᒍᑦ), 

ᑎᓕᓯᓪᓗᑎᒃ.   

ᖃᐅᔨᓴᕐᑎᓪᓗᒋᑦ ᐱᓕᕆᐊᕆᔭᐅᔪᓂᒃ, ᐊᕙᑎᓕᕆᓂᕐᒧᑦ ᑲᑎᒪᔨᕈᓯᐅᔪᑦ ᕿᒥᕐᕈᓚᐅᕐᑐᑦ ᖃᐅᔨᓴᕈᑕᐅᓯᒪᔪᓂᒃ 

ᐊᑐᕐᓱᑎᒃ ᐱᓕᕆᔾᔪᓯᒥᒃ ᐅᖃᐅᓯᐅᕋᑖᕐᑐᒥᒃ. ᖃᐅᔨᓴᕐᑕᐅᓂᑯᐃᑦ ᕿᒥᕐᕈᔭᐅᓯᒪᓂᖏᑦ ᐊᒻᒪ 

ᐊᑐᓕᕗᖔᓕᐅᕈᑕᐅᓯᒪᔪᑦ ᐊᓯᔾᔨᕐᑐᕆᐊᓖᑦ ᐱᔾᔪᑎᒋᓗᒋᑦ ᖃᐅᔨᓴᕐᓂᕐᒧᑦ ᐸᕐᓇᕐᓂᕐᒧᑦ ᐊᒻᒪ/ᐅᕝᕙᓘᓐᓃᑦ 

ᐋᖅᑭᒃᓱᐃᒋᐊᕆᐊᖃᓂᕐᒧᑦ ᓄᓇᓂᒃ ᐅᓂᒃᑳᕆᔭᐅᓯᒪᑎᓪᓗᒋᑦ ᑐᓴᕐᑕᐅᑎᑕᐅᓯᒪᔪᑦ ᑲᓇᑕᒥ ᐅᓇᑕᕐᑐᒃᓴᒃᑯᑦ 

ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑲᑎᒪᔨᖏᓐᓄᑦ.  

ᐊᕐᕌᒍᑦ 25 ᐊᓂᒍᕐᐸᑕ ᖃᐅᔨᓴᕆᐊᖃᕋᔭᕐᒥᔪᑦ ᐱᓕᕆᐊᕆᔭᐅᓯᒪᔪᓂᒃ. ᖃᐅᔨᓴᕐᓂᖅ ᓄᖅᑲᕐᑎᑕᐅᔪᓐᓇᕐᑐᖅ 

ᓴᐅᔭᐅᓂᖓ ᑲᒪᒋᔭᐅᓯᒪᑦᓯᐊᕐᐸᑦ ᖃᐅᔨᓴᓚᐅᕐᑎᓪᓗᒋᑦ ᐊᕙᑎᒥᒃ, ᐅᔭᕋᒐᓴᕐᓂᒃ ᐊᒻᒪ ᓄᓇᐅᑉ ᐃᑭᐊᑕ 

ᓂᕈᒥᓐᓂᖓᓂᒃ, ᐱᔭᕆᐊᖃᓂᖏᑦ ᒪᓕᓪᓗᒋᑦ. ᕿᒥᕐᕈᒋᐊᖃᓂᖅ ᐱᓕᕆᐊᒃᓴᐃᑦ ᑲᒪᒋᔭᐅᑦᓯᐊᕋᓗᐊᕐᒪᖔᑕ 

ᕿᒥᕐᕈᔭᐅᒐᔭᕐᑐᖅ ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪ ᑲᓇᑕᒥ ᐅᓇᑕᕐᑐᒃᓴᒃᑯᓐᓄᑦ.  

